
                           Juli 2016.

Joar har samla opp 100 mm. regn denne månaden.

-----                                                                                -----

Ortnevik Grendelag



 Stavkyrkja til Anders var staden for Olsokgudstenesta i år. 

Det samla seg ein stor kyrkjelyd, 60-70  kom og ville vere med på den litt spesielle kvelden. Gudstenesta vart delt på ute og inne.                                                 Andreas var prest, kantor Tony leia songen og Ann Iren var klokkar.    

Det vart servert ”kyrkjekaffi”  med Kristi sine nysteikte skillingsbollar attåt.                                                         

Og vêrguden mana fram regn                                                                                                                                                                                                                                               

-----                                                                                                                                         -----

Yngste på Storekusen?

Med den kommunale turposten for Høyanger kommune er Storekusen blitt eit ynda turmål for både bygdefolk og turgåarar frå andre delar av kommunen.                                                                  Denne månaden var det også feriefolk frå austlandet som ville prøve seg på toppen med den flotte utsikta                                                                 Magnus og Anette hadde med seg Matilde på 9 månader i bæremeis og lurer på om ho er den yngste som har vore på toppen?                                                                               På turen opp fekk Mathilde oppleve både sol, regn, skodde og trugande toreskyer, men då dei nådde toppen, braut skyene opp og sola gjorde opplevinga av toppen magisk.

                                                               

                                                             -Randi-                              

-----                                                                                                                                         -----

                                                                Dugnad i Furedalen 

Silje organiserte dugnaden og fortel om den her:                                
< Biletet viser Silje t.v. og Sandra. - foto Randi.  

 ----                                                                                                                             
 ”                    Furudalshytta klar for besøk 

 Ved hjelp av den ihuga dugnadsgjengen som laurdag 23.07 tok seg opp frå Ortnevik til Furudalen, er hytta der oppe som står open for alle som ynskjer, klar for nye besøk og fleire harde vintrar.

Laurdag morgon var det ein flott gjeng som samlast på Brekke i Ortnevik for å ta til på den spektakulære turen opp til Furudalen. Sekkar og armar vart fylte med material og verktøy som skulle med opp for å reparere hytta som venta der oppe. Hytta var blitt observert og dokumentert at veggen var i ferd med å ramle saman, og no var tida komen for å gje den ei hjelpande hand for å kunne takle komande vintrar.

Spektakulær oppstigning

Sandra Mjølsvik Madsen (16 år) som er med til Furudalen for første gong, nyt turen heile vegen opp til Furudalen. Sjølv om det er tungt å gå oppover og ein bør vere van med å gå i ulendt terreng, verkar ikkje turen lang. «Det er nydeleg utsikt heile vegen, og det er ikkje kjedeleg. Det gjer at turen ikkje er lang og vanskeleg». 
På dugnadstur bidreg alle med det dei ynskjer og kan. Nokon ber med seg mange plankar, medan andre merkar stien opp slik at den skal verte betre synleg for andre.                                          Etter hulebesøk, panoramabilder av «Fessene», litt klatring og mykje pusting og pesing, er alle komne trygt opp til den bortgjømde dalen oppanfor Ortnevik.

Vasse, bade, telt og hytte

Når bruset frå fossane avtar, opnar ein vid dal seg med eit stort vatn i midten. Det første ein får auge på er den vesle øya Formosa der ein kan vasse ut. Sandra som ser dette for første gong, tykkjer det blanke vatnet og den vesle øya er det finaste her oppe. «Der ser det fint ut å telte eller sove under open himmel. Dette er idyllisk. Bade kan ein sjølvsagt gjere, om ein liker kulde» Ho har kjent på vatntemperaturen, og konstatert at isvatn frå smeltande snøfonner kun er for dei aller tøffaste.

Bilete 2 Dugnadsgjengen med Sandra i midten. Øya Formosa til høgre i biletet

Hytte på skeive

Denne laurdagen er det den vesle hytta bortgjøymd i skogen som står i fokus. Den vart tidlegare nytta som geitestøl. Etter dette vart hytta overteken av ungdomslaget i Ortnevik, og alt arbeid knytt til hytta, vert utført på dugnad. Det er ei enkel hytte med to romslege senger, eit bord, ein omn og ein kjøkkenkrok. Dei fleste som overnattar her har med seg soveposar, men dyner og puter er tigjengeleg     
.Vinteren har vore hard med hytta, og fleire turgåarar, som har vore oppe denne sesongen, kunne melde tilbake at den eine veggen på hytta var i ferd med å løsne frå taket og skli ut. Det er eit godt utgangspunkt til å få seg ein flott dugnadstur der ein kan samlast om ei felles oppgåve.

Ivrige sjeler var i gang med planlegginga og oppgåvene alt før matpakka var spist, og etter litt oppgåvefordeling vart hytta reparert, båt oppjustert og stiar merka. «Dugnadstur gjer opplevinga i Furudalen endå kjekkare, det er fleire folk som samlast», seier Sandra som er med i arbeidslaget som merkar sti og fiksa båten.

Alle velkomne

Furudalshytta er open for alle som ynskjer å bruke denne. Standarden i hytta er enkel, og gjester forlet hytta i same (eller betre) stand som då dei kom. Furudalen kan ein finne ved å følge dei blå merka heile vegen frå brua på Brekke og framover Vassdalen. Denne stien er i tillegg merka av på «Mitt turkart» som er det lokale turkartet frå Ortnevik. Dette kan kjøpast på Folkebutikken i Ortnevik, Turlaget i Bergen eller biblioteket i Høyanger. «Det er absolutt verdt turen, den kan verkeleg anbefalast» avsluttar og oppsummerar Sandra. ”

                                                                    - Silje-

-----                                                                                                                                         -----

  

Kveiteoppdrettet på Øyra:

Dei første kveitene er no på plass i dammane på Øyra i Ortnevik.                                         Det er spennande å sjå om dei vil trivast der.                                                                    Biletet er lånt frå nettet >
   -----                                                                                                                                      -----                                                                                                                                   

 Ute i fjorden er det makrell og større fisk:

Fisketuren denne dagen gjekk utover, forbi Kauretangen mot Sande.

Dagfinn fekk då denne langa på vekt 11 kilo      > 

Med slukstang og agn på sluken beit ruggen på.                                       Det heldt på å gå gale, for langa datt av like før den skulle over båtripa og vart liggande å flyte bak båten.                                                                     Med båten i fart bakover og ved hjelp av ein god krok klarde Dagfinn likevel å berge fangsten.

Hovudet til middag første dagen.

-----                                                                                                                                         -----

                          Med helsing frå Grendelaget!

Bilete � SEQ Bilete \* ARABIC �1� Med Fessene i bakgrunnen er dette den perfekte staden for eit flott bilete





        Bilete � SEQ Bilete \* ARABIC �3� Hjelpande hender støtter ein medtatt vegg








